
A foto que fala

O mais imporfante é
non perder a calma

O trasno Notificatio non petita aclamatio manifesta

Daniel Lopez

A vista do acontecer non era de es-
perar, certamente, pero estes bispos
das nosas penumbras entronizaron
definitivamente e por sorpresa a To-
rres Queiruga. Os espiritos catoélicos
inquedos —colectivo en preocupante
devalo-, a xente intelectualmente ho-
nesta —que hai mais da que parece-,
a de boa vontade —que son os que
realmente importan-, as editoras di-
versas, a lingua galega e a parroquia
de Aguifio, entre outras, agradecen
este empurrén inesperado a don An-
drés, agradecen este avivecer o lume,

o interese, a lectura e o debate sobre
unhas materias e uns textos que son
mencifia para moitos e moitas, e in-
terrogante e estimulo para calquera
que queira vivir na luz do dfa. Son uns
artistas estes vellotes romanos, un bo-
cadifio cavernosos, pero uns artistas.

Efectivamente, a revirada estratexia

de mercadotecnia ¢ insuperable, por-
que sinalando cun dedo aparente-
mente condenador —pero de efecto
divulgador- todo o que na reflexiéon
de Andrés se aparta da Gran Penum-
bra, acaban de facer unha magnifica
sintese dos aspectos mais luminosos
das propostas dun galego universal.
Hai quen pagaria unha pasta por es-
tar no seu lugar.

O descrédito do acusador € a honra
do acusado. Por iso tanta xente que
o ignoraba -tamén galega-, vai des-
cubrir que € posible “outra maneira”
—non a tUnica, pero unha posible- de
ser crente e de ser Igrexa non dogma-
tica, féra desa escuridade, co nordés
no rostro, nun medio ambiente plura-
lista, laico, igualitarista, democratico.
E que hai que facer festa desde esa
fe pola consolidacién dunha cultu-

ra emancipada da vella igrexa, igual
que se debe celebrar e agradecer
todo avance da humanizacion e, xa
que logo, da manifestacién dun Deus
que quere a felicidade da xente, non
a stia perpetua dominacién. Non son
as tnicas posibles, nin a mais rompe-
doras, pero as categorias de Queiru-
ga axudan a que moita xente se siga
recofiecendo como crente sen ter que
aceptar ser un siibdito medieval.

Aparentemente a Rouco e colegas
gustanlle os eventos masivos “tipo
Cibeles’; cos kikos mobilizados e os
do Opus na lista de agarda do seguin-
te bafio de masas. Aparentemente
tefien nostalxia infinita da Igrexa con
poderio, da Cidade de Deus imposta
atodos. Aparentemente devecen polo
incontable rabafio berrando Benedic-
tus ra,ra,ra!, Benedictus, be,bebe!, a
espreita do milagre prét-a-porter, ce-
gamente convencidos de que féra do
curro romano non hai salvacién nin
ovella que te criou. Aparencias, sim-
ples aparencias.

Secretamente, vailles Queiruga. Por
iso acaban de facerlle a mellor das
propagandas. Son xeniais.



Editorial “Foi sen querer”

O que O sexo € para o
Opus Dei, é o fisco para
un politico europeo

Os cargos publicos responden diante da cidadania e das institucions s que representan, antes de res-
ponder perante o xuiz. Non é que careza de importancia que Conde Roa, o alcalde do PP de Santiago
de Compostela, sexa declarado finalmente delincuente fiscal pola Xustiza ou, con sorte e bos avogados,
simple picaro, home de fraxil memoria, ou un moroso mais da facenda publica. E importante o sentido
da sentencia, pero o mais decisivo desde o punto de vista da politica e da ética publicas é a imprescin-
dible exemplaridade en certos asuntos. E ai o dano esta feito.

Esa exemplaridade debe ser meticulosa co tema fiscal. Cando
Conde Roa gana as eleccions por unha ducia de votos era cons-
ciente da “contia” dos seus problemas coa Facenda Publica, unha
contia que, calquera letrado coma el deberia saber, converte a sim-
ple falta en delito. Seica quen non o sabia era a direccién do seu
partido, onde non contaba, xa de partida, con excesivas simpatias. Cobrar IVE aos clientes e non pagalo
ao fisco esté feo. Ocultar ao propio partido que hai unha bomba de tempo chamada inspeccion fiscal
que vai estoupar na metade de mandato, non € moito mellor: € ilustrativo da idea que o personaxe
ten sobre conceptos como transparencia, verdade e lealdade. Aquilo de “foi sen querer’, resulta algo
insuficiente.

Conde Roa, que se permite continuamente pontificar sobre o que € aceptable ou non cultural, moral e
civicamente, acosando a grupos minoritarios e culturalmente criticos, debe saber que en toda Europa
a evasion fiscal € un dos mdis graves “pecados” para un gobernante, que ¢ un “pecado mortal” nunha
materia na que non hai faltas leves. O que o sexo € para o Opus Dei, € o fisco para un politico europeo.
Conde Roa deberia sabelo.

Ademais, como aditamento, a gravidade do asunto agrandase polo momento especialmente critico das
finanzas publicas, a sensacion de que a dereita, que el representa como poucos, estd desmantelando o
Estado Social e de que a desigualdade segue medrando precisamente porque hai moitas rendas altas
que evaden impostos. Nesa situacion, a percepcion da xente, por fin, € de que a picardia e a fraude con-
tra a Facenda, xa non € tan aceptable, “normal” e defendible.

E por iso, por toda esa hipocrisia, a xente pode anoxarse moito € poden pasar cousas.

Rumores de esperanza

Xan Guillén

Querida Mafalda: Escribo estes ru-
mores para felicitarte, cun pouco de
retraso, polo teu aniversario. Xa tes
50 anos e segues sendo unha moza.
Iso de non medrar debe ser debido
a que non comeses sopa. Nunca se
sabe. A min de pequeno dicianme

paisano noso. Dende esta revistifia s6
desexarche que cumpras moitos mais

€ que nds 0s vexamos.

Os irimegos da zona da Arousa estan
tristeiros. Salva de Sobradelo acaba

de marchar para onda o Pai. Irimego,

que se non comia todo quedaria pe-
queno. Vai ti saber se o teu coa sopa
é iso. Aqui en Galicia tamén gozamos
coas tuas historias. Aqui andamos en
crise, como estd Arxentina dende que
naciches. Debe ser por iso polo que as
tdas tiras seguen a ser tremendamen-
te actuais. Supoio que celebrarias
o teu dia cos teus amigos, coa casa-
menteira Susana, co preguiceiro Fe-
lipe, con Manolito, do que din que é

amante das Romaxes, loitador da pa-
rroquia e de Caritas de Arousa. Bo-
tou unha man para a festa do monte
Xiabre e incluso {a facer un papel na
celebracién ata que lle fallou a voz.
Quedou sen voz pero non sen sorri-
so e contanme que ata o final seguiu
sendo un rumor de esperanza. Agora
Salva estd bailando a rumboia como
tantas veces fixo, pero noutra romaxe.

A peneira

1

AVISOS! Parlamento

e executivo arxentinos
honran a Garzén,
marxinado en Madrid.
O Tribunal Europeo dos
Dereitos condena ao
estado a indemnizar

a Otegj, por pena de
cadea inxusta. Francia
aposta pola achega de
presos de ETA, e Euskadi
repara as vitimas de
abusos policiais antes e
despois do 78. O TSXC
valida a inmersién do
cataldn.

A desidia das
administraciéns pola
INVESTIGACION
cientifica non anula

o labor deste equipo

da Asociacién de
Fabricantes de
Conservas, que coordina
Ana Garcia Cabado,
descubrindo como as
esponxas marifias poden
reducir o crecemento das
células tumorais. Mesmo
intentan cultivalas en
laboratorio sen ter que
depender tanto do mar.

Nalgures a AUGA

vale mdis c& gasolina.
Nas chabolas custa o
dobre ca na casa dos
ricos porque mercan a
infermediarios, e eles
abren a billa. En 20 anos
a demanda vai duplicar
os recursos. O 70% da
potable vai & agricultura.
Na foto, Oscar Olivera
da Coordinadora Auga
e Vida, protagonista de

Tamén a chuvia, a guerra

contra a privatizacién en
Bolivia.

As Feiras do VING,
froito de 250.000
toneladas de uvas
producidas, é o 4% en
facturacién da industria
alimentaria. Son 228.000
titulares de explotacion,

o problema é o relevo
xeracional, pois a metade
soben dos 60. Cémpre
superar o minifundismo,
mantendo as raices que
lle dan a calidade. En
650 adegas traballan
méis de 1000 persocs.



Alfonso Blanco Torrado

o

Os “Mestre Mateo”
devecen por unha
industria do CINE.
Filmanova de Antén
Reixa roda Limpeza
de sangue, teatro de
Rubén Ruibal, e Isabel
Coixet prepara o guién
do primeiro casamento
homosexual (Igrexa de
San Xurxo, A Corufig,
1901), das mestras
Marcela e Elisa. Esta
adoptou a persoalidade
civil do curmén
desaparecido no mar.

Vivimos o 1M lendo

as memorias de Rafael
Pillado: O latexo da
vida e da conciencia
(Publilar 2012). Lider das
revoltas obreiras e do
Partido Comunista na
clandestinidade no Ferrol
dos 70, foi torturado
coma outros lideres, por
loitar pola dignidade do
traballo. Hai mdis mozos
no paro que traballando,
e 7 de cada 10 novos
parados son espafiois.

/

O alcoholismo medra
na crise e Provocou o
ingresou de 256 no Hula
de Lugo, onde ALIAD,
coordinada por Manolo
Varela, compromete
empresas e cidaddns

en acciéns: erradicar a
explotacién sexual de
500 mulleres, asesorar
drogodependentes

ou detidos en terceiro
grao nun piso onde
acollen aos sen familig,
prevencién de consumos
na etnia xitana, efc.

3

Os TUNIDOS,

que diminuiron un

60% en 50 anos,
enfrontan a armadores
e conserveiros, que
piden duplicar capturas
ou importar 30.000
toneladas mdis. Isto
suporia s6 a metade das
que necesitan para seren
competitivos e poder
soster unha industria

que emprega a 12.000
persoas. As frotas de
Burela e Celeiro faenan a
prol da sostibilidade.

. Amnistia fiscal, alcaldes

Economla irreductos e amagos de reformas

Pedro Pedrouzo Devesa

Realmente, non estamos preparados como sociedade para afrontar as refor-
mas que necesitamos. Pero tamén ¢é certo que moitos dos nosos gobernantes
tampouco estdn capacitados para levalas a cabo. Entre outras cousas, pola stia
xordeira crénica.

Cada cidadan ten hoxe na cabeza o seu propio programa de recorte. Dacordo
coa sta ideoloxia e a stia condicion social, ten claras as stas preferencias para
decidir onde se debe recortar, onde se pode recortar ou onde non se poderia
nin deberia tocar.

Para mdis INRI, tampouco temos moi clara a situacién de endebedamento
4 que ten que facer fronte o sector publico, porque entre a alegria coa que
comprometen gastos 0os nosos gobernantes (sexan da cor politica que sexan) e
a ocultacion contable que se lles permite, seguen malgastando de forma siste-
matica. Moitos deles seguen nadando na ambulancia, porque os recortes non
se estan trasladando a todas as administracions publicas por igual.

Todos sabemos que o gasto publico inclie desde as subvenciéns & festa da
empanada ata a atencién a infancia desprotexida. Ata hoxe, como polo visto
sobraban os cartos, non piabamos. Pero cando hai que pofier sobre a mesa a
necesidade de recortar o noso sistema de benestar, o primeiro que debian fa-

Seguimos descofiecendo as cifras reais
do que debe o noso sector publico

cer 0s nosos responsables politicos, aqueles que cofiecen a instituciéon na que
nos representan (sexa concello, deputaciéon, Xunta ou Estado) seria comezar a
recortar do gasto moi discutible, que o hai, e desde logo, mdis prescindible. Asi,
ata chegar aos 10.000 milléns de euros que se queren aforrar en sanidade e
educacion, areas que compre protexer. Desde logo, é seguro se pode gastar me-
llor nelas, vistos os miles de euros que se tiraron en medicamentos recetados
por quintuplicado a usuarios amarretas cos seus cartos, pero estremadamente
xenerosos cando se trata de gastar difieiro ptblico.

Pois ben, sefiores e sefioras representantes dos cidadédns, saquen as calcula-
doras, comecen a sumar e digan canto van aportar desde o seu concello, a stia
deputacion e a sda autonomia para evitar a debacle do estado do benestar.
Porque unha cousa ¢ certa: non hai cartos para todo. E a crise non se ten que
pagar entre todos, tefien que pagala os que tefien. Sexan particulares ou admi-
nistracions.

E eu que queria falar da amnistia fiscal...



O Peto do Santo Antdn

Rubén Aramburu

Por un descoido, o pozo da casa quedou sen auga. Unha mangueira
ou unha billa que quedou aberta. De pronto, todo se trastorna: non
se pode asear, nin beber a xente e mais os animais, nin fregar. Hai
que cebar o motor pero fai falta auga, a onde ir por ela2 Como é un
dia de festa, non é doado atopar axuda e a desorde vai enchendo
as estancias.

Ddme en pensar que @s veces eu tamén, por un despiste, quedo seco,
sen auga. Quizais deixo aberta a billa da comodidade, da tristura,
do illamento ou do fastio. E comeza o desorde e os cacharros vanse
acumulando na espera da auga que lave. Busco a auga, pero hai
que cebar o motor e non é doado.

Préndese unha luz: Albino, ese bo amigo que sabe de motores e
anda a traballar cos mozos na parroquia alé embaixo, en Betanzos.
Aparece de contado cun sorriso e coas ferramentas dispostas. Un
vecifio xeneroso apértanos da sta auga, e o pozo queda arranxado.
Xa se pode limpar e bafiar, e poden beber o Pinto e o Moncho, que
son os cans, e o Federico Antén, un gato ruso que chegou hai pouco
e ainda non fala coma nés.

Recordei a Vixilia Pascual e a fonte bautismal, cando os vecifios se
achegan con augas das distintas fontes da parroquia, para vertelas
nun mesmo cunco e bendicilas xuntas. A Pascua félanos da seca

de tantos pozos! De tantas vidas secadas, esmorecidas. E velai que
temos que pasar coma fontaneiros, dando auga, cebando motores
de contado e co sorriso, coma o amigo Albino, coma Xesus de
Nazaré: fontaneiros de Deus. Haberé algo mdis fermoso ca pasar
pola vida curando? O pozo ten auga, xa vive a experiencia pascual!
Con todo, hai que revisar as billas.

® CHRRLIBO WD _pr koskwois




Entrevista

“Os montes en mancomun son
patrimonio cultural inmateria

|II

Por J. A. Martinez

Alberte Romdn forma parte da
Cooperativa Trespés, un equipo
multidisciplinar que traballa nos
sectores social, cultural e ambiental.
Estan a producir un proxecto
audiovisual sobre os montes en
mancomun, que pretende construir
un relato, a través das voces das
xentes das comunidades e do
ambito académico, sobre o presente
e futuro deste xeito de titularidade
comunitaria do territorio, propia da
cultura galega.

a xestion do montes
en mancomdun

levou a democracia
participativa ao rural

- En todas as mans preséntase coma
un proxecto audiovisual que pretende
divulgar os montes en mancomiin. Que
é o que vos motivou a promovelo?

- Cdmprense 30 anos do inicio da de-
volucion da titularidade dos montes
aos habitantes das parroquias, un pro-
ceso que ainda non rematou. Consi-
deramos que era un bo momento de
profundar nesta realidade. Malia a sia
milenaria historia, estes dltimos trinta
anos veflen marcados polas profundas
mudanzas no mundo rural e, sobre
todo, polo uso predominantemente
forestal do monte. E un bo momento
para avaliar o que estd a acontecer,
tanto na xestion dos montes como na
introducion do discurso ambiental e
social, asi como a chegada de xente
nova, en especial as mulleres, s xuntas
reitoras das comunidades de montes.
Faise necesario facer, asemade, facer
unha reflexion sobre o papel que vai
ter no futuro o mancomun na xestion
e custodia do territorio en Galicia.

- Que aportou a titularidade en man-
comiin aos montes galegos?

- Produciuse unha dindmica onde os
vecifios tiveron que aprender a xes-
tionar a xestionar o territorio. A de-
volucién dos montes propiciou que a
democracia en si, a democracia par-
ticipativa nun ambito asembleario, a
toma de decisions, se incorporase ao
rural. Despois da ditadura franquista
e nun eido, como o rural, moi viciado
por practicas caciquis, os montes en
mancomun convertéronse nunha es-
pecie de illas onde, de xeito asemblea-
rio, os veciflos puideron participar na
xestion do territorio.

- Como se poderia avaliar a xestion
economica dos montes en mancomun
nestes 30 anos?

- En termos de xestién compre falar-
mos de luces e sombras. Mais non se
lle pode achacar todo aos comuneiros.
En parte non houbo unha vontade
clara da Administraciéon en axudar a
estas comunidades de montes, na for-

macién dos propios comuneiros na
xestion do territorio, en axudarlles na
xestion.

- Existe unha percepcion social de que
a potencialidade economica do monte
en Galicia non esta a ser aproveitada
de todo, asi como que a existencia de
propiedades en mancomiin non axuda
4 xestion econémica do monte.

- Mais € unha vision errada. Hai que
ter claro que a grande parte da super-
ficie forestal estd en mans privadas.
E realmente o monte que esta aban-
donado en Galicia na actualidade é
o monte privado. Porque este monte
privado estd composto en moitos ca-
$0s por pequenas parcelas, con propie-
tarios que non viven na zona, que 4s
veces non cofiecen nin a localizacion
das stas propiedades, as cales tefien
unhas caracteristicas que dificultan
a sda xestion. Fronte a este abando-
no, nos montes vecifiais existe unha
xestiéon, mdis ou menos boa. Un bo
exemplo € o que aconteceu despois
do 2006: en Redondela, na zona co-
munal produciuse unha rexeneracioén
do monte, con plantacién de pifeiros,
limpeza. Mais os montes privados se-
guen igual que no 2006, ou peor, por-
que se creou ainda mais mato. E un
paradoxo: mentres a Administracién
non actda contra este abandono do
monte en mans privadas, a nova Lei
de Montes abre as portas a privatiza-
cion encuberta, ou unha desvirtuacion
das propiedades comunais.

- Atopamonos, pois, nunha situacion
onde non se protexe a esta propiedade
colectiva da terra.

- Temos que entender que a existen-
cia dos montes en mancomtn pode-
riamos cualificala de anomalia dentro
do réxime xuridico espafiol. Nel s6 se
recofiece dous tipos de propiedade: a
puiblica e a privada. E curioso, mentres
en América Latina estdse a recofiecer
a titularidade comunitaria das terras
para os pobos indixenas, no Estado
espafiol, como o monte en manco-



mun sé existe en Galicia, non se forza
a creacion do réxime xuridico, € non
existe un poder politico que o recla-
me. O monte comunal supén case o
30% do total do monte galego. Mudar
o marco lexislativo para recofiecer
unha titularidade comunitaria do te-
rritorio, en termos politicos, deberia
estar presente, polo menos no discur-
so da esquerda social.

- Vés insistides no necesidade de con-
siderar o monte en mancomin como
parte do patrimonio cultural galego.

- Esta forma de xestionar o territorio
ten a sda orixe coa entrada dos po-
bos xermanicos, hai mais de mil anos.
Perdurou malia os multiples intentos
dos poderes publicos, en épocas mais
modernas, de usurpar esa titularidade.
Como xeito de xestionar o territorio
compre consideralo como patrimonio
cultural inmaterial. E unha forma que
ten a cultura galega para xestionar o
territorio. Por outra banda, sitdanos
proximos ao discurso da Unién Euro-
pea e doutras instituciéns que insisten
na necesidade, en politicas ambientais,
de involucrar ao cidaddn na xestion
e na custodia do territorio. E fronte
a isto atopamonos cun grande desco-
fiecemento da xestion dos montes co-
munais, mesmo unha visién negativa,
que estd moi vinculada ao fracaso das
politicas forestais, que insiste en ver o
monte comunal como un problema e
non como unha oportunidade.

- A presenza mediatica do monte vén,
polo xeral, vinculada a realidade do
lume.

- O descofiecemento da realidade per-
cibese mesmo nas propias parroquias,
que viven alleas ao propio monte. Isto
débese a que se rompeu o vinculo de
necesidade, existe un distanciamento
porque xa non tefien o monte coma
un recurso. Acentiase coma xente
mais nova: fixemos obradoiros con
rapaces de parroquias integradas en
comunidades de montes e descofie-
cian os montes da parroquia. Ven o

L I R T ]

entodasasmans

Péxina web do proxecto audiovisual

monte que terdn que xestionar como
algo distante e non o recofiecen como
propio. Mais hai exemplos que hai que
mostrar e se sentir orgullosos, como a
comunidade do Rosal, que xestionan-
do 2.000 ha contan con 10 traballado-
res e que de xeito indirecto dependen
outros 20 empregos. En determinadas
comarcas poden resultar a empresa
mais importante da zona, é evidente
a sda importancia social e territorial.
Mais tamén poderiamos citar unha co-
munidade de ambito urbano, a de Teis
(Vigo), onde destaca a perspectiva
ambiental, cun gran traballo de maéis
de 10 anos na proteccion do bosque

do como directora do documental e
abriumos unha péaxina web para di-
fundilo (www.entodasasmans.com).
Optamos por unha estratexia de fi-
nanciamento diversificada, que res-
pondese 4 temdtica do propio docu-
mental e a sua filosofia, centrado na
participacion. Asi un dos piares estd
baseado no financiamento colaborati-
vo, o crowdfunding, que non € outra
cousa que persoas individuais ou en-
tidades podan achegar cantidades de-
terminadas para realizar o proxecto.
Para os particulares, na paxina web
explicamos polo mitdo o funciona-
mento. Entre as instituciéns pensamos

Galicia, se quixer mirar ao futuro, debe orientar o

seu aforro a dmbitos creativos e de investigacién.

autdctono, na erradicacion de especies
foraneas invasoras, € mesmo na recu-
peracion do patrimonio arqueoldxico
e cultural, ou programas vinculados a
proteccién de certos hébitats.

- Para difundir esta realidade do mon-
te en mancomiin optastes pola reali-
zacion dun proxecto audiovisual que
aposta polo financiamento colabora-
tivo.

- O proxecto arrancou en maio do
2011. Incorporamos a Diana Touce-

en especial nas comunidades de mon-
tes, e xa algunha delas nos deron o
seu apoio. Nun pais, como o noso, que
destinou o seu aforro fundamental-
mente & construcion, se quixer mirar
cara o futuro, non se pode hipotecar
no ladrillo, senén que deberia orien-
tar o seu aforro a dmbitos creativos,
de investigacién, ou outros. En todas
as mans € unha modesta aposta nesa
lifia, que coma sociedade podemos in-
vestir o noso capital aforro a sectores
con mdis futuro.

Cronica A memoria imprescindible

Ademais dun acto de lembranza &s
vitimas do franquismo na avenida de
Navarra, presentouse, o ventes 13, o
libro titulado “A represion franquista
na comarca da Corufia. Vida na me-
moria”, traballo coordinado por Emi-
lio Grandio. No mesmo hotel organi-
zouse unha cea na que se entregou
a Marivi Villaverde a stia distincion
€ na que actuou o grupo musicas de
Sés.

Esté programado tamén —e pendente
de realizacién cando preparamos esta
crénica- o acto de presentacién dun
audiovisual sobre a memoria oral das
familias dos represaliados, s 20 horas
do xoves 19 de abril na sede da Fun-
dacién Paideia.

Ademais da resefia de Marivi Villa-
verde, recollemos neste artigo o conto
escrito por Maite Martinez, colabora-
dora de Irimia, conto que fora dado
a cofiecer pola autora nunha recente
homenaxe 4 guerrilla antifranquis-
ta, organizada tamén pola Comisién
pola Recuperacién da Memoria His-
térica da Corufia con motivo do cen-
tenario da nacemento do guerrilleiro
Manuel Ponte Pedreira. Gracifias a
Maite e & CRMH, por recordarnos
que o mal non € un imaxinario inven-
to e que coOmpre estarmos vixiantes
e ben informados e informadas para
que non se repita nunca o peor do
noso pasado.

A redaccion

Con motivo do 81° aniversario da proclamacion da Il Reptiblica, A Comision
pola Recuperacion da Memoria Histérica da Coruiia (CRMH) organizou
neste mes de abril unha serie de eventos: Ast, 0 xoves 12 de abril, programouse,
no simbdlico entorno da sede da Real Academia Galega, o acto de presenta-
cion da Republicana de Honra 2012, distincion coa que se facia unha merecida
homenaxe a Marivi Villaverde (ver reseiia nesta mesma pdxina), polo seu tra-
ballo contra a ditadura franquista dende o exilio e polo esforzo por recuperar
a memoria soterrada.

MARIVI
VILLAVERDE
OTERO

REPUBLICANA DE HONRA 2012

Escritora, tradutora, testermufia dunha realidade que le tocou vivir, que nos
transmite con valentfa e xenerosidade, Léganos o pasado que non vivimos, o
sE0 presente en que a sia voz segue firme @ combativa, & beira do pobo creativo
@ honrado, en qua sempre creu 8 un futuro en que vivificard toda esta mamoria,
Marivi Villaverde, lectora novifia que perderia 4 forza a adolescencia nas horas
en que le lia no cércera 4 sia tia Arxentia, mestra galeguista @ republicana,
obras de teatro para matar o tempo @ a angustia. Teatro que vai agromar no
gxilio na compafia do seu compafeiro Ramén de Valenzuela, con Roberto
Villanueva ou Eduardo Blanco Amor. Escriben, adaptan, traducen, representan
mentres arromban na casa do exilio as taboas do naufraxio dun pals e da
Repiblica. Marivi Villaverde colaboradora do xornal Galicia, nai e legadora da
verdade lexitima republicana, a verdade que herdara do seu pai Elpidio Villaverds,
alcalde de Vilaparcia e deputado a Cortes en 1936 & das sias tias rapadas, da
nai atrevida que con documentacidn falsa descobre o camifio da liberdade. A
autora da sda propla vida que dechde levar a sia memoria a un Bbro en 1962
Tras tiempos v la esparanza publicado na Editorial Alborada, reeditado por
Ediciéns do Castro (1987) e nunha versién en galago en A Nosa Terra (2002),
a0 que a autora lle engade un epllogo e lle devolve &s personaxes os seus
verdadeiros nomes. Libro no que camifiamos por un vivir privado e silencioso,
# beira das nosas maioras, para compartirmos a alegria do progreso @ a liberdade
espallada na area da praia de Compostela na Vilaparcia das sias primeiras
descubertas. Medo que tamén sentimos, terror vivido, nos cuartos fechados
por portas onde petan moitas veces, coa chegada de novas envoltas en fuxidas
ou en mortes. Un mudo que se eshorraliaba malia a laaldade e o amor. Cicatrices
que atravesan todas as alfdndegas, cando xa & imposibel o regreso na condena
eterna do exilio. Marivi Villaverde, comprometida, activa no Consello pola
Memaria, participa en todos o5 actos politicos e culturais aos que & convidada,
comprometida cos tempos que lie locou vivir, empedada en lembrar a dignidada
ooa que n:am [oitou e defendau a lexitimidade da Repdblica. Imprascindibel e
necesa

{Texto de Marga do Val)




As palabras da isca

Maite Martinez

- Ai, Juana! Cando cheguemos 4 casa, mamd hédnola dar boa... Imos levar unha malleira por entreternos
xogando.

- Non te preocupes, que como levamos moita isca € moitas pifias, xa non nos ha pegar.
As nenas apuraron a andar.
- Dicimoslle que vimos o guerrilleiro e mailos gardas?

- Non digas nada, Teresa, que outro dia ao mellor non nos deixa ir! Non fales diso. Estate calada. As silvei-
ras tefien oidos. Detras das silveiras hai avogados. Non recordas o que lle pasou ao avé do Amable cando
meteu na casa aquel home que escapaba deles?

No lombo de Juana a isca picaba, as pifias medraban. Na stia cabeza tamén medraban os ollos do sefior
Andrés do Boade, o avé do Amable, cando via como os falangistas tiraban polo prado abaixo o seu carro
coa herba seca, o carro esnaquizado ald no fondo, afondado no regato.

- Ti cres o que din do que lle fixeron & avoa, Juana? Que estaba na corte escondida e que a sacaron no
camifo e que lle raparon o pelo e que a fixeron desfilar pola aldea cantando...?

- E volves outra vez co mesmo? Estd morta e xa estd. Non lle deas mdis voltas. Agora xa imos para casa.
Fomos pola isca e polas pifias, no camifio encontramos co Amable do Boade, que € un argallas, e puxémo-
nos a xogar. E se vefien os guardias a casa, méteste na cama e fas que dormes.

Silencio.
- Ademais, seguro que xa o pillaron. Hoxe eran moitos.
Esa noite as nenas e o neno durmiron, lembraron, sofiaron.

Juana, a filla de Palmira, fabricante de vida nunha artesa rateira, bebia chocolate quente a carén da lareira,
cheifia de isca e pifias mercadas na feira. Chocolate quentifio nunha cunquifia linda, como esas que garda-
ba no alzadeiro da casa grande a criada dos Saavedra.

Amable, o neto do Andrés do Boade, obrigado Prometeo recolledor e forxador dos restos do carro da
herba seca, andaba no monte, as mafids no monte, as tardes no monte, as noites no monte. Coas fillas de
Palmira subia 4 Pena dos Maragatos, sen donos. Subian 4 Pena do Toxo de Arriba para percorrer coa ollada
o Camifio dos Arrieiros, camifio da Corufia a Lugo. Sen mdis sombras que as deles e as das estrelas. Sen
mais ollos que os da curuxa e o raposo. Sen capas verdes de homes feitos garras, feitos preeiros apodren-
tando carqueixas e toxo. Apodrentando a terra.

Teresa, a neta da avoa Juana, morta de carraxe e dignidade, cantaba polo baixo —que non saiban que o vin,
que non saiban que o vin-, cantaba en sofios as palabras recollidas mentres o home que corria polo monte
lle entregaba o seu futuro nunha mirada profunda e minima como o estoupido dun fusil: liberacién, pobo,
xustiza, memoria...

(Grazas a Xoana, Amable e Teresa, pola stia memoria)



As Furtadelas

Noam Chomsky

1. A estratexia da distraccion.

O elemento primordial do control so-
cial é a estratexia da distraccion, que
consiste en desviar a atencién do pu-
blico dos problemas importantes me-
diante a técnica do diluvio ou inunda-
cioén de informacions insignificantes.

2. Crear problemas e despois ofrecer
solucions.

Créa-

i

Problema-reaccion-solucion.
se un problema, unha “situaciéon’
prevista para causar certa reaccién
no publico, co fin de que este sexa o
mandante das medidas que se desexa
facer aceptar. Por exemplo: deixar
que se intensifique a violencia ur-
bana co fin de que o publico sexa o
demandante de leis de seguridade en
detrimento da liberdade. Ou tamén:
crear unha crise econdmica para fa-
cer aceptar como un mal necesario o
retroceso dos dereitos sociais e dos
servizos publicos.

3. A estratexia da gradualidade.

Para facer que se acepte unha medida
inaceptable basta aplicala gradual-
mente, a contagotas, por anos conse-
cutivos. E desa maneira que condi-
ciéns socioecondmicas radicalmente
novas (neoliberalismo) foron impos-

As 10 estratexias

de manipulacién medidtica

tas durante as décadas de 1980 e 1990:
Estado minimo, privatizacidns, preca-
riedade, flexibilidade, desemprego en
masa, salarios que xa non aseguran
ingresos decentes, ...

4. A estratexia de diferir

Outra maneira de facer aceptar unha
decision impopular € a de presentala
como “dolorosa e necesaria’; obtendo
a aceptacion publica, no momento,
para unha aplicacién futura. E mais
facil aceptar un sacrificio futuro ca un
sacrificio inmediato.

5. Dirixirse ao publico como criaturas
de pouca idade.

A maioria da publicidade dirixida ao
gran publico utiliza discurso, argu-
mentos e entoacion particularmente
infantis, moitas veces proximos 4 de-
bilidade, coma se o espectador fose
un menifio ou un discapacitado psi-
quico. Se lle falas a alguén como se
tivese 12 anos ou menos, entén, en
razén da suxestionabilidade, tendera
a una reaccién desprovista dun sen-
tido critico .

6. Utilizar o aspecto emocional moito
mais ca reflexion.

Facer uso do aspecto emocional ¢é
unha técnica cldsica para causar un

curtocircuito na andlise racional dos
individuos. Por outra parte, a utiliza-
cién do rexistro emocional permite
abrir a porta de acceso ao inconscien-
te para implantar ou inxertar ideas,
desexos, medos e temores.

7. Manter o publico na ignorancia e a
mediocridade.

Facer que o publico sexa incapaz de
comprender as tecnoloxias e os mé-
todos utilizados para o seu control e
a suia escravitude. A calidade da edu-
cacioén dada 4s clases sociais inferio-
res debe ser a mais pobre e mediocre
posible, de forma que a distancia da
ignorancia entre as clases inferiores
e as clases sociais superiores perma-
neza.

8. Estimular o publico para ser com-
pracente coa mediocridade.

Promover o publico a crer que é
moda o feito de ser estupido, vulgar
e inculto...

9. Reforzar a autoculpabilidade

Facerlle crer ao individuo que € s6 el
o culpable pola stia propia desgraza,
por causa da sta escasa intelixencia,
capacidades ou esforzos. Asi, en lugar
de rebelarse contra o sistema econ6-
mico, no individuo xérase un estado
depresivo, un de cuxos efectos € a in-
hibicién da sda accion.

10. Coiiecer os individuos mellor do
que eles mesmos se coilecen

Os avances acelerados da ciencia xe-
raron unha crecente brecha entre os
cofiecementos do publico e aqueles
posuidos e utilizados polas elites do-
minantes. O sistema conseguiu cofie-
cer mellor o individuo comin do que
el se cofiece a si mesmo. Isto significa
que, na maioria dos casos, o sistema
exerce un control maior e un gran po-
der sobre os individuos, maior c¢6 dos
individuos sobre si mesmos.

Baseado nun texto de Noam Chomsky



UTOPIA UNHA TEOLOXIA BEN NECESARIA

Xabier Blanco

No ano 1999 o dominico Juan Bosch
editou un libro no que lle daba a pa-
labra a 35 tedlogas e tedlogos do Es-
tado para que expuxeran o seu “itine-
rario teoloxico”

Andrés confesa ali os dous trazos
mais definitorios da sda teoloxia: 1)
Deus como amor e salvacion, sé e ex-
clusivamente como amor e salvacion;
2) a Fe en Deus como camifio da mais
auténtica, intima e plena realizacion
humana.

Probablemente os que cuestionan a
reflexion teoldxica de Andrés estan,
no nivel tedrico, de acordo con estas
dias premisas da teoloxia do autor.
Onde estd, daquela, o “problema” de
Queiruga? Penso que estd en que An-
drés trata de se manter ao longo de
toda a stia reflexién totalmente cohe-
rente con estas sias conviccions mais
profundas, mentres que os que “cen-
suran” a sta reflexion “asdstanse” das
consecuencias de tal coherencia.

Abonde cun exemplo: se estamos
convencidos de que Deus se manifes-
ta s e exclusivamente como amor e
salvacion qué facemos cun linguaxe
relixioso-litdrxico onde tratamos a
Deus como alguén que nos pode fa-

o Deus cristidn é,
de verdade, unha
ameaza para a
felicidade humana?

cer dano ou mesmo ante quen temos
que “facer méritos” para gafiarnos a
stia benevolencia?

Tomarse en serio a reflexién teoldxi-
ca de Andrés supdn apostar por un
Cristianismo que reformula as sudas
grandes verbas que chegaron a nds
forxadas pola Patristica e a Escolds-
tica medieval. Son conceptos que, se
non nos atrevemos a reformular, na

stia materialidade deixan de ser “boa
nova” para a Humanidade porque,
repito, da sia materialidade o que
xorde é unha imaxe de Deus como
inimigo da felicidade e da plenitude
humana e, polo tanto, unha imaxe da
relixién como unha carga.

De ai que sexa moita xente a que loa
o esforzo de Andrés por tomar os
grandes conceptos do Cristianismo
(Revelacion, Salvacién, Creacion,
Resurreccion...) e facer un enorme
esforzo para que tales conceptos
sexan intelixibles para as mulleres e
os homes do século XXI e para que
non digan nada do que non queren
dicir: Deus como inimigo, relixién
como carga senén o que orixinaria-
mente querian dicir: Deus como po-

tenciador do mellor de nds mesmos, a
relixion coma experiencia liberadora.

O “problema” de Queiruga é que se
tomou moi en serio contribuir a que
a Igrexa sexa “intelectualmente habi-
table” e por iso reformula o Cristia-
nismo tendo en conta que o cambio
cultural producido pola entrada da
Modernidade “conmoveu ata os ali-
cerces” a nosa comprension da fe.

En tal intento non hai mdis que fide-
lidade ao Concilio cando pide que
unha “exposiciéon inadecuada da
doutrina” non constitiia “parte non
pequena” do ateismo ou cando pide
que a fe precisa hoxe ser consecuen-
te co feito incontrovertible de que o

2

respecto 4 “autonomia da realidade



terrea” constitie unha esixencia “ab-
solutamente lexitima”

Semella que algins “censores” de
Andrés falan cun ser humano xa
inexistente, mentres que o autor dia-
loga coa xente de hoxe e, nese didlo-

non fixo outra cousa ca defender ao
ser humano; sobre todo defender a
aquel que os outros negaban. Esa foi
a stila asombrosa novidade”

Velai unha reflexién teoldxica que
estd axudando a moita xente a ser

“adulta na Fe” . E elaborada dende a
nosa Compostela para todo o Mun-
do! Mais catdlica, imposible!

go honesto, ¢ onde lle pode formular
cuestions relixiosamente fundamen-
tais como a seguinte: O Deus cristidn,
¢, de verdade, unha ameaza para a fe-
licidade humana?

algins “censores” de
Andrés falan cun ser
humano xa inexistente

“Analicemos quen era Deus para Xe-
sis e despois digamos se ese Deus
¢ unha ameaza para o ser humano.
Porque en Cristo o que atopamos &
xustamente a stia afirmacién maxima:

Boa Nova

A PALABRA

DOMINGO 29 DE ABRIL. 4°
DOMINGO DE PASCUA

Xn 10,11 -18

Naquel tempo, dixolles Xests aos fariseos:
“Eu son o Bo Pastor. O Bo Pastor dé a sta
vida polas ovellas. O criado, que non é
pastor, de quen non son as ovellas, cando
ve vir o lobo, deixa as ovellas e foxe e
o lobo rapinaas e dispérsaas; porque
el anda ao xornal e as ovellas non lle
importan. Eu son o Bo Pastor: cofiezo as
mifias e as mifias cofécenme a min. Igual
que o Pai me cofiece a min e eu cofiezo o
Pai, e dou a mifia vida polas ovellas. Tefio
ademais outras ovellas que non son deste
curro: tamén a esas féfioas que guiar, e
escoitarén a mifia voz e farase un Unico
rabafio e un Gnico pastor. Por iso dmame
o Pai: porque eu dou a mifia vida, para
tomala de novo. Ninguén ma quita; non,
eu douna voluntariomente. Tefio poder
para dala e tefio poder para tomala de
novo. Este mandato recibino do meu Pai.”

A CLAVE

O ECO

Onde estd o limite?2 Que é o que temos que
facer? Necesitamos que nos pofian limites,
polo menos para que nos indiquen o camifio.
Posiblemente levamos metido dentro tantos
anos de escolaridade que precisamos de notas:
facendo isto é insuficiente, asi ben, ou deste
xeito sobresainte. Uns limites que nos guien,
mais que tamén nos tranquilicen: necesitamos
escoitar que fixemos todo o que se podia facer,
mdis non se podia. Quen é o noso préximo?2
Cales son as nosas ovellas? Todas. Asi de
simple, asi de esixente. Para o ben non existe
o limite.

J. A. Martinez

Xodn presenta a Xesis como bo pastor, refomando
aquela denuncia do profeta Ezequiel (Ez 34) contra os
pastores que se apacentan a si mesmos, que comen a
manteiga e visten a la das ovellas, pero non fortalecen a
res débil, non curan e vendan a pata da ferida, non fan
volver & extraviada nin buscan a ovella perdida. Tamén
hoxe, os que deberan ser os nosos pastores actian coma
bandoleiros, e coa aleivosia de quen tira a pedra e
esconde a man, arremeten contra quen fai por fortalecer
a fe dos febles, por curar as feridas e restablecer a graza
de Deus na terra. Son malos tempos para pensar e
escribir con liberdade, para tratar de facer entendible a
Deus no marco da nosa cultura.

Estiven cos fillos e a filla en Madrid na Semana Santa,
e leveinos & sia igrexa catedral. Pregunteilles: que
igrexa vos gusta mdis, esta ou a da Sagrada Familia?
(hai un ano estiveramos en Barcelona) Claro, a basilica
catald arrasou en votos, por mdis que a madrilefia lles
recordara & catedral santiaguesa. E é que até os mdis
pequenos se dan conta que as estruturas arquitecténicas
do gético xa non “molan” no século XXI. As vellas
férmulas e conceptos non resultan méis cribles a forza de
repetilas até a saciedade: é necesario reescribir a vida a
cada paso. En formol sé perduran os animais mortos, e
perdurar non é o mesmo que vivir.

Vai por ti, Andrés
Marisa de Corme



Falando da lingua que mis ten...

Lidia e Valentina

Pregunta moitas veces un amigo noso
por que a comoda se chama cémoda
e a cama, que ¢ tan comoda, se chama
cama. Pois interesante cuestion! E
nds, como saimos dela? Pois recorren-
do 4 etimoloxia! Esa que nos di que
cama, co significado de leito, é unha

voz hispanolatina e ten unha orixe
incerta, quizais prerromana xa, quen
sabe se celta, xa que para estes kamb
significaba “serpenteante’] “curva’” E
é probable que empezase referindo-
se a unha hamaca, que € curvada, e
despois se extendese o significado a
calquera tipo de leito. O termo cémo-
da xa vén do latin commodus, co sig-
nificado de “con medida, apropiado,
oportuno” Ben ¢ certo que a comoda
é ben apropiada para gardar moita
cousa, pero como oportuna tamén ¢é
a cama!

Pois si, todo parece un tanto incohe-
rente, mais estas incoherencias con
xustificacion etimoldxica non tefien
ningunha importancia, as que si que
a tefien son as que se ven na carte-
leria por ai adiante, mesmo na que
imprime a Xunta de Galicia, esa que
estd ai amparada nun Estatuto de
Autonomia que di que o galego ¢ a
lingua propia de Galicia. Na campafia
contra o lume nos montes galegos sa-
caron un cartaz (o que estd na imaxe)
no que se nota que lataron 4 clase o
dia que se explicou que en galego o

complemento directo non leva pre-
posicién (a), excepto cando queda
confuso, ¢ un nome de persoa, prono-
me persoal, substantivo que indique
parentesco ou o indefinido “todos”
Ningtlin caso no que entre “0s nosos
bosques’; polo tanto teria que ser
“Os incendiarios executan 0S nosos
bosques” Pero ademais empregaban

aos” arriba e abaixo 6 (“chama
6..”). E certo que valen as duas pero
ou escribimos con unha ou coa outra,

non as mesturamos no mesmo texto.

Mais isto non lles importa, interpre-
tamos que o galego délles igual e todo
vai como lle cadra... Outro exemplo
que vedes ao sair 4 rda é o da Nova
Galicia Banco: “Conviddmosche aos
mellores sofios”... Debeullo escribir
alguén da drea fisterrd, que son os
que tefien cheismo (uso de “che” por
“te”), mais na escrita non pode rexis-
trarse... Con todo empregaron o en-
xebre infinitivo conxugado (“Entra e
preguintanos como levares ...”).

E oxala a cousa quedase reducida a
estes dous exemplos...

0 FaChineiro das frases odiosas

Boa direccion

Mentres o mundo que en Europa co-
fiecemos ultimamente vai esportelando
coma un prato vello, repara o fachinei-
ro nos clixés que madis lle desgusta oir
nos beizos neoliberais. En primeira
posicioén figura “van na boa direccién”
Oir que subir o nimero de alumnado
por aula, pagar por estar enfermo ou
que non percibir prestacion por unha
dependencia recofiecida sexa camifiar
na boa direccion sé pode deberse a que
contan cunha calidade prolixa entre
nds: a idiocia. Esas e outras reflexions
de neocon podémolas atopar en 1984,
de George Orwell, ese que se cita sen

saber moi ben en que século viviu. A
cousa é que eu cito pola version gale-
ga, que editou Faktoria K, onde se po-
der ler o seguinte: “Ao mesmo tempo, a
conciencia de estar en guerra, e por tan-
to en perigo, fai que entregarlle o poder
abosoluto a unha pequena caste pareza
unha necesidade natural e inevitable
para a supervivencia” O que no libro se
conta xa € sabido: o control social para
que aceptemos medidas que doutro xei-
to semellarian intolerables. Hum. Non
sei a que me soa.

A.Q.



